
補益之劑 

紫菀湯《王海藏方》治痰勞。 

原文 

紫菀湯中知貝母，參苓五味阿膠偶，再加甘桔治

肺傷，咳血吐痰勞熱久。 

 

註釋 

治肺傷氣極，勞熱久嗽，吐痰吐血，肺痿肺癰。柴、菀、知母、貝母、阿膠

各二錢，人參、茯苓、甘草、桔梗各五分，五味子十二粒。一方加蓮肉。○以保

肺止嗽為君，故用阿膠、五味；以清火化痰為臣，故用知母、貝母；佐以參、苓、

甘草扶土以生金；使以桔梗，上浮而利膈。 

 


